
Հայաստանի Հանրապետության
բնապահպանության նախարար
պրն. Ա. Հարությունյանին
Հարգելի նախարար

Ձեր 10.11.2010թ. N22.4/11545-10 գրությամբ ներկայացված «Սևանի արդյունագործական և էնդեմիկ ձկնատեսակների վերականգնման համալիր ծրագիրը և 2011թ. գնման ենթակա իշխանի մանրաձկների անվանացանկը և ժամանակացույցը հաստատելու մասին» ՀՀ կառավարության որոշման նախագծի լրամշակված տարբերակի (այսուհետ` Նախագիծ) վերաբերյալ հայտնում ենք հետևյալը. 
 

Հիմք ընդունելով ՀՀ կառավարության 08.07.2010թ. «Հայաստանի Հանրապետության 2011-2013 թվականների պետական միջնաժամկետ ծախսերի ծրագիրը հաստատելու մասին» N859-Ն որոշմամբ հաստատված չափաքանակների շրջանակներում ներկայացված ՀՀ 2011թ. բյուջետային հայտերի քննարկման արդյունքները, ՀՀ կառավարության 2010թ. սեպտեմբերի 30-ի նիստի N38 արձանագրության քաղվածքի 21-րդ կետով հավանություն է տրվել «Սևանա լճի էկոհամակարգերի վերականգնման, պահպանման, վերարտադրության և օգտագործման միջոցառումների 2011 թվականի տարեկան ծրագրին», որը և սահմանված կարգով ներառվել է ՀՀ 2011թ. պետական բյուջեի նախագծում: 

Մինչդեռ Նախագծին կից ծրագրի հավելված N1-ում նախատեսվող միջոցառումների բովանդակությունը և դրանց ֆինանսավորման չափաքանակը չի համապատասխանում «Սևանա լճի էկոհամակարգերի վերականգնման, պահպանման, վերարտադրության և օգտագործման միջոցառումների 2011 թվականի տարեկան ծրագրին»: Մասնավորապես.

- Նախագծի հավելված N1-ի 3-րդ և 4-րդ միջոցառումների համար հստակեցված չեն, թե ՀՀ 2011թ. պետական բյուջեի նախագծում ընդգրկված ինչ ծրագրերի շրջանակներում է դրանք նախատեսվում իրականացնել:

- Նախագծի հավելված N1-ում նախատեսվող 5-րդ միջոցառումը բովանդակային առումով հստակեցման կարիք ունի, քանի որ Սևանա լճի ջրի որակի հետ կապված համանման աշխատանքներ են նախատեսվում իրականացնել նաև «Սևանա լճի էկոհամակարգերի վերականգնման, պահպանման, վերարտադրության և օգտագործման միջոցառումների 2011 թվականի տարեկան ծրագրի» շրջանակներում (միջոցառում 1.1 <<Սևան ազգային պարկ>> ՊՈԱԿ-ի կառավարման համակարգի կատարելագործում): 

Միաժամանակ հայտնում ենք, որ հավելված N1-ի 3-5-րդ միջոցառումների համար ՀՀ 2011-2013թթ. պետական միջնաժամկետ ծախսերի ծրագրով չափաքանակներ նախատեսված չեն:

Ելնելով վերոգրյալից կրկին անգամ առաջարկում ենք Նախագծին կից ներկայացված ծրագրի բովանդակությունը և ֆինանսական միջոցների չափաքանակները համապատասխանեցնել ՀՀ կառավարության 30.09.2010թ. N38 արձանագրային որոշմամբ հաստատված «Սևանա լճի էկոհամակարգերի վերականգնման, պահպանման, վերարտադրության և օգտագործման միջոցառումների 2011 թվականի տարեկան ծրագրին»:

[image: image1.jpg]1E
»

(3
O

7



Հարգանքով`

                                                                                             Տ. Դավթյան

Կատարող` Վ. Սահրադյան
               595-114 

